ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
Ո Ր Ո Շ ՈՒ Մ
«__» «______» 2019 թվականի N ___ Ա

ԳՆՄԱՆ ՊԱՅՄԱՆԱԳՐՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ
Ղեկավարվելով Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված կարգի 3-րդ և 57-րդ կետերով` Հայաստանի Հանրապետության կառավարությունը որոշում է.
1. Թույլատրել Հայաստանի Հանրապետության Արմավիրի մարզպետարանին՝  Սյունիք ՍՊԸ-ի հետ 2017 թվականի մայիսի 16–ին կնքված N ՀՀ ԱՄ ԲԸԱՇՁԲ-17/02 պայմանագրում կատարել փոփոխություն` պայմանագրով ներկայացված աշխատանքների կատարման վերջնաժամկետ սահմանելով մինչև 2019 թվականի դեկտեմբերի 20-ը:
2. Պայմանագրում կատարված փոփոխության պայմանները տարածվում են կողմերի միջև փաստացի ծագած հարաբերությունների նկատմամբ:

ՀԻՄՆԱՎՈՐՈՒՄ

ԳՆՄԱՆ ՊԱՅՄԱՆԱԳՐՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ

1. Ընթացիկ իրավիճակը և իրավական ակտի ընդունման անհրաժեշտությունը.

Նախագծի ընդունումը պայմանավորված է ՀՀ Արմավիրի մարզի Թաիրով միջնակարգ դպրոցի հիմնանորոգման աշխատանքներն ավարտին հասցնելու անհրաժեշտությամբ:

1. Առաջարկվող կարգավորման բնույթը.
2017թ-ի մայիսի 16-ին ՀՀ Արմավիրի մարզպետարանի, ի դեմս մարզպետարանի աշխատակազմի ղեկավար Փ. Կարապետյանի և Սյունիք ՍՊԸ-ի, ի դեմս ընկերության  տնօրեն Բ.Մարգարյանի միջև կնքվել է ՀՀ Արմավիրի մարզի Թաիրով միջնակարգ դպրոցի հիմնանորոգման պայմանագիր՝ NՀՀ ԱՄ ԲԸԱՇՁԲ-17/02: Պայմանագրով նախատեսված աշխատանքների կատարման ժամկետ սահմանվել է 2017թ-ի դեկտեմբերի 20-ը, պայմանագիրը կնքվել է 154 800,0 հազար ՀՀ դրամ ընդհանուր արժեքով, սակայն քանի որ նախատեսված են եղել ավելի քիչ միջոցներ, քան պայմանագրի գինն է, ֆինանսավորվել է 29 400 700 ՀՀ դրամը, իսկ աշխատանքների մնացած մասը նախատեսվել է կատարել հաջորդ տարիների ընթացքում:
Կողմերի փոխադարձ համաձայնությամբ (16.05.2017թ-ի NՀՀ ԱՄ ԲԸԱՇՁԲ-17/02 պայմանագրի N1 համաձայնագիր, կնքված 08.05.2018թ-ին) նախատեսված աշխատանքների չկատարված մասի և 2018թ-ի ընթացքում կապալառուի կողմից կատարման ենթակա աշխատանքների գինը սահմանվել է 125 360,0 հազար ՀՀ դրամ, իսկ կատարման ժամկետ է սահմանվել 2018թ-ի դեկտեմբերի 20-ը: 
18.12.2018թ-ին կնքված N2 համաձայնագրով, նախատեսված աշխատանքների կատարման ժամկետ սահմանվել է 2019թ-ի հունիսի 20-ը: Սակայն աշխատանքները չեն ավարտվել սահմանված ժամկետում: Հաշվի առնելով վերոգրյալը, նախագծով նախատեսվում է աշխատաննքերի կատարման վերջնաժամկետ սահմանել 2019թ դեկտեմբերի 20-ը:

1. Նախագծի մշակման գործընթացում ներգրավված ինստիտուտները, անձիք և նրանց դիրքորոշումները.

        Նախագիծը մշակվել է Հայաստանի Հանրապետության տարածքային կառավարման և ենթակառուցվածքների նախարարության կողմից:

1. Ակնկալվող արդյունքը.

Նախագծի ընդունմամբ ակնկալվում է ավարտին հասցնել ՀՀ Արմավիրի մարզի Թաիրով միջնակարգ դպրոցի հիմնանորոգման աշխատանքները:







ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈւՆՄԱՆ ԿԱՊԱԿՑՈւԹՅԱՄԲ ՊԵՏԱԿԱՆ ԲՅՈւՋԵՈւՄ ԾԱԽՍԵՐԻ ԵՎ  ԵԿԱՄՈւՏՆԵՐԻ ՓՈՓՈԽՈւԹՅԱՆ ՄԱՍԻՆ 


Հայաստանի Հանրապետության կառավարության որոշման նախագծի ընդունման կապակցությամբ պետական բյուջեում ծախսերի և եկամուտների փոփոխություններ չեն առաջանում:


ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՊԱԿՑՈՒԹՅԱՆ ՄԱՍԻՆ
 
Այլ իրավական ակտերում փոփոխությունների և/կամ լրացումների անհրաժեշտությունը

Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:  

 Տ Ե Ղ Ե Կ Ա Ն Ք
Գնման պայմանագրում փոփոխություն կատարելու թույլտվություն տալու մասին Հայաստանի Հանրապետության կառավարության որոշման նախագծի վերաբերյալ
ՀՀ շահագրգիռ մարմինների առարկությունների և  առաջարկությունների վերաբերյալ

	Առարկութան,
առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն

	ՀՀ ֆինանսների նախարարություն
	   Դիտողություններ և առաջարկություններ չունեն։ 
		Միաժամանակ առաջարկում ենք պայմանագրով նախատեսված հիմքերի առկայության դեպքում կապալառուի նկատմամբ կիրառել նաև պայմանագրով սահմանված պատասխանատվության միջոցներ, նկատի ունենալով, որ վերջինս Միաժամանակ առաջարկում են պայմանագրով նախատեսված հիմքերի առկայության դեպքում կապալառուի նկատմամբ կիրառել նաև պայմանագրով սահմանված պատասխանատվության միջոցներ, նկատի ունենալով, որ վերջինս համաձայնագիրը կնքելուց արդեն իսկ գիտեր, որ աշխատանքների կատարումն իրականացվելու է  դասապրոցեսին զուգահեռ:

	Ընդունվել է ի գիտություն։ 

Ընդունվել է, կապալառուի նկատմամբ կկիրառվի պայմանագրով սահմանված պատասխանատվության միջոցներ:  

	ՀՀ արդարադատության նախարարություն
	«Գնման պայմանագրում փոփոխություն կատարելու թույլտվություն տալու մասին» Հայաստանի Հանրապետության կառավարության որոշման նախագծի անվանման մեջ իրավական ակտի բնույթի մասին նշող «Ն» տառն անհրաժեշտ է փոխարինել «Ա» տառով՝ ելնելով «Նորմատիվ իրավական ակտերի մասին» օրենքի 2-րդ հոդվածի պահանջներից: Վերոգրյալը հաշվի առնելով նախագծից անհրաժեշտ է հանել նաև 3-րդ կետը:

	

Ընդունվել է և փոփոխությունները կատարվել են:





[bookmark: _GoBack]
